Cyngor Cymuned Ceulanamaesmawr Community Council

Cofnodion y cyfarfod misol a gynhaliwyd
nos Lun 27 Tachwedd 2023 am 7.30 p.m. yn Neuadd Goffa Tal-y-bont

. Croeso’r Cadeirydd

Yn bresennol: Y Cynghorwyr Rhian Evans (Is-gadeirydd, yn y Gadair), Catrin Davies (Cynghorydd
Sir), Siébn Pennant, Mererid Watson, Bleddyn Huws, Nia Richards, Eryl Bray, Nest Jenkins (yn
hwyr).

Yn cofnodi: Lynwen Jones

Estynnodd y Cadeirydd groeso i bawb.

. Ymddiheuriadau

Ellen ap Gwynn, Elgan Evans, Enoc Jenkins

Datgan Buddiant Personol
Datganodd Nia Richards a Catrin Davies fuddiant o ran sefyllfa Maes-y-deri (pwynt 8 ii).

. Cadarnhau Cofnodion Cyfarfod 30 Hydref 2023

Cadarnhawyd bod y cofnodion yn gywir gyda’r cywiriadau canlynol:

51i) a. Roedd polyn ar gyfer y golau ger Cytringan wedi cael ei osod, a’r Cyngor Sir a fyddai’'n
gyfrifol am ei drwsio/ailgysylltu

6. Cytunwyd yn unfrydol i ail-leoli’r bagiau tywod

Cynnig: Catrin Davies; Eilio: Eryl Bray

Materion yn codi:
i) Materion a adroddwyd trwy Clic i'r Cyngor Sir:
a. Y golau wrth Cytringan heb gael ei gysylltu o hyd
b. Biniau halen: byddai Sién Pennant yn rhoi manylion lleoliad bin newydd ar gyfer Bont-
goch ac yn fodlon clirio lle ar ei gyfer
ii) Hysbysfyrddau: roedd y bwrdd mapiau wedi cael clo newydd ac wedi ei dynnu oddi ary
wal. Roedd Nia Richards wedi cysylltu a@ John Henry i ofyn iddo osod yr hysbysfwrdd
newydd ac ailosod y bwrdd mapiau ar wal y tai bach.
iii) Y llwybr trwy’r fynwent: cynhaliwyd cyfarfod safle ag Eifion Jones ar 9 Tachwedd pan
nodwyd y canlynol:
- roedd vy tir ar fin cael ei drosglwyddo i’r Cyngor Sir;
-y gobaith oedd y byddai’r gwaith yn cael ei gwblhau cyn diwedd y flwyddyn ariannol;
- byddai angen cadarnhau lleoliad y canllaw newydd mewn perthynas a’r llwybr o ran ai
bwlch neu gat mochyn a fyddai orau;
- byddai’r Cyngor Sir yn plannu sietyn newydd rhwng y dderwen a’r ffin ogleddol am fod
cyflwr y ffens bresennol cynddrwg;
- byddai angen penderfynu beth i’'w osod ar y ffin rhwng y fynwent a’r cae, e.e. gat
mochyn;
- byddai’r tir yn cael ei lefelu fel na fyddai’r llwybr ar oleddf
iv) Y Wefan: roedd Catrin Davies wedi llwyddo i ddiweddaru’r wefan a chafwyd cyfle i edrych
arni ar y sgrin ryngweithiol. Roedd manylion y Cynghorwyr bellach yn gyfredol, ac roedd
holl gofnodion 2022 ar gael. Byddai angen diweddaru’r cyfeiriad e-bost, roedd hwn yn fater
cymhleth. Roedd pawb yn gytlin fod angen tudalen ar gyfer cynnwys dogfen buddiant
personol, polisiau, ac ati. Byddai cofnodion 2023 yn cael eu hychwanegu maes o law.

vi)

Cyngor Cymuned Ceulanamaesmawr Community Council

Parth clustogi 40 mya i'r de o Dal-y-bont: penderfynwyd gohirio cysylltu & Tim Barnes er
mwyn cael cyfle i gasglu tystiolaeth. Roedd Nia Richards wedi cysylltu a Traffig Cymru
ynghylch y golau diffygiol ar yr arwydd 20mya. Dywedodd y sawl yr oedd wedi siarad ag ef
efallai y dylid dechrau ymgyrch ac y dylid gofyn am i fan Gan Bwyll ddod i’r lleoliad
perthnasol. Nodwyd bod hyn wedi cael ei wrthod yn y gorffennol am nad oedd yna le
diogel i barcio. Cynigiodd Nia y gellid ysgrifennu at gwmniau trafnidiaeth i’'w hatgoffa o’r
terfyn cyflymder pan fydd yr ymgyrch ar waith. Roedd Nia hefyd wedi tocio o amgylch yr
arwydd glas ar y ffordd i mewn i’r pentref.

Goleuo’r goeden Nadolig, 7 Rhagfyr: cytunwyd i newid yr amser i 4.30 am fod gwasanaeth
y Cylch Meithrin yn cael ei gynnal yn ddiweddarach ar yr un noson. Roedd Fal Jenkins wedi
cytuno i arwain y canu. Roedd y Clerc wedi gofyn i Tom Edwards osod y goleuadau yn
barod ar gyfer y noson. Byddai angen cysylltu ag Alun Davies y trydanwr hefyd, a gofyn
iddo gysylltu goleuadau’r Neuadd. Y Clerci ofyn i'r ysgol roi gwybod i'r disgyblion am vy
digwyddiad. Cytunodd Catrin Davies i lunio poster. Gofynnwyd i’r rhai a oedd am baratoi
lluniaeth ond nad oeddent yn gallu bod yn bresennol ar y noson, adael unrhyw fwyd gyda
Nia.

vii) Bancio: roedd angen ail-gyflwyno’r ffurflen mandad
viii)Holodd Nest Jenkins ynghylch plannu coed yn yr hen fynwentydd (pwynt 6). Nodwyd mai

ix)

awgrym yn unig oedd hyn ac nad oedd unrhyw beth wedi’i gytuno. Nodwyd y gallai perllan
gymunedol ddenu mwy o bobl i fynd i'r mynwentydd yn hytrach na’u bod yn cael eu
hesgeuluso, ac y gallai hyn yn ei dro atal unigolion rhan mynd a rhagor o gerrig o’r waliau
at eu defnydd eu hunain. Cynigiwyd y gellid ymchwilio i weld a oedd rhywbeth tebyg wedi
cael ei wneud yn rhywle arall.

Ciosg Cwm Eleri: roedd y Clerc wedi cysylltu & Nia Jones ond heb gael ymateb. Dywedodd
Nest Jenkins nad oedd y ffon wedi’i gysylltu a bod dim golau yn y ciosg. Fodd bynnag,
roedd Sion Pennant wedi bod yno’n ddiweddar ac wedi cael t6n deialu. Byddai angen
gwirio hyn. Y Clerc i gysylltu a Nia Jones eto i ofyn am enw’r cyswillt cywir.

6. Adran 6 — Bioamrywiaeth
Dywedodd Nia Richards nad oedd wedi llwyddo i gysylltu a’r Grwp Ffocws ganol y mis. Doedd
dim byd arall i'w adrodd.

7. Materion newydd

i)

Grantiau blynyddol: byddai angen gwahodd mudiadau lleol i wneud cais am grant -
hysbysiadau yn yr hysbysfyrddau a Papur Pawb. Bydd angen cynnwys gwybodaeth am
effaith amgylcheddol y mudiad yn y ceisiadau. Dyddiad cau 8 lonawr, i'w trafod gany
Pwyllgor Cyllid cyn cyfarfod y Cyngor llawn ddiwedd mis lonawr.

8. Gohebiaeth
Roedd y Clerc wedi anfon pob gohebiaeth electronig berthnasol ymlaen at y Cynghorwyr yn
ystod y mis. Nodwyd yr ohebiaeth isod yn benodol:

Ffurflen gais am grant y fynwent: bydd angen llenwi ac anfon hon wedi i'r gwaith i osod
y canllawiau ddod i ben.

Negeseuon e-bost gan ddau o’r trigolion lleol:

Roedd dwy neges wedi dod i law yn mynegi pryder ynghylch y posibilrwydd y byddai
unigolyn a oedd wedi bod yn y carchar am ymosodiad rhywiol ar fenyw yn dod i fyw i
Faes-y-deri. Roedd y trigolion lleol wedi dechrau deiseb, a rhoddwyd hon gerbron y
cyfarfod i’'w nodi. Bydd hon yn cael ei dychwelyd er mwyn i’r trigolion geisio casglu

rhagor o enwau.

Nid oes gan y Cyngor Cymuned unrhyw rym i wneud na newid penderfyniadau yn hyn o
beth. Fodd bynnag, nododd Nia Richards ei bod yn ddyletswydd ar y Cyngor i gefnogi
pobl leol yn achos materion sy’n peri pryder iddynt.

Cynigiodd Catrin Davies y dylid gofyn i gwmni Barcud, sef y cwmni sy’n gyfrifol am
drefnu tenantiaethau yn ystad Maes-y-deri, a oes asesiad risg digonol wedi cael ei
gynnal ac a fyddai’'n bosibl gweld copi ohono.

Nodwyd bod yna lawer o bobl ifanc a phlant yn byw yn yr ardal sy’n teimlo’n ddiogel yn
cerdded o gwmpas y lle ar hyn o bryd, ond y gallai’r sefyllfa effeithio’n negyddol ar
hynny. Holodd Nia Richards a oes gan y cymdogion ar y naill ochr a’r llall i’r cyfeiriad dan
sylw hawl gwybod beth yw’r risgiau.

Penderfynwyd:

- nodi pryderon y trigolion a’r ddeiseb;

- anfon neges at Barcud, gan anfon copi at LIyr Hughes, yn dweud bod y trigolion lleol yn
poeni’n fawr am y sefyllfa a bod deiseb a gohebiaeth berthnasol wedi dod i law, a hefyd
ofyn a oes asesiad risg digonol wedi cael ei gynnal sy’n ystyried barn y gymuned;

- ymateb i'r ddwy neges gan ddweud nad oes gan y Cyngor Cymuned unrhyw bwer na
dylanwad, ond bod y pryderon wedi cael eu nodi ac y bydd yn cysylltu a Barcud i nodi’r
pryderon hynny, a chynnig bod cynifer o’r trigolion a phosibl hefyd yn cysylltu’n
uniongyrchol & Barcud.

Cafwyd neges gan Archwilio Cymru yn nodi bod archwiliadau 2019-20, 2020-21 a 2021-
22 wedi’u cwblhau. Y Clerc i arddangos yr wybodaeth berthnasol yn gyhoeddus amy
cyfnod perthnasol.

9. Cynllunio
Nid oedd yr un cais cynllunio wedi dod i law.

10. Materion ariannol:

i)

i)

Adroddiad ariannol: roedd Nia Richards wedi cynnal cysoniad banc ddechrau’r mis ac wedi
nodi bod y cyfrifon yn gywir hyd at ddiwedd mis Hydref.

Sefyllfa ariannol gyfredol y Cyngor:

Roedd y Clerc wedi dosbarthu manylion sefyllfa ariannol y Cyngor ar 31/10/2023 ymlaen
llaw, a nodwyd bod y sefyllfa o ran y cyfrifon fel a ganlyn:

Y cyfrif cyfredol: £16,925.05

Y cyfrif cadw: f 4,828.55

Cyfrif y Tabernacl: f 4,453.33

Roedd yna £2,754.32 yng nghronfa Cae Bach (yn y cyfrif cadw ac ar ffurf £104.50 o arian
parod).

Incwm:

James Memorials, arysgrif £115.00

iii) Anfonebau i'w talu:

a. Nia Richards, costau Cwtsh Cynnes £14.55

Cyflog y Clerc, Hydref-Rhagfyr 2023 £950.08 + £237.60 o dreth incwm i CThEF
Aberlock, gwaith ar y bwrdd mapiau  £80.00

Ellen ap Gwynn, costau Cwtsh Cynnes £16.98

Nest Jenkins, torchau Sul y Blodau £40.00

Dafydd Williams, torri gwair/sietynnau £3,710.00

Cytunwyd yn unfrydol i dalu’r uchod.

e

11. Y Caeau Chwarae

i)

Yr ymgyrch codi arian: cafwyd Noson Cwis, Caws a Mwy lwyddiannus ar 23 Tachwedd, gan
godi £509.30, yn ogystal a chyfraniad o £50 gan Nick a Karin Hughes ac £20 gan Julie Bray.
Roedd cwmni AberOpera am gynnal noson ar 15 Chwefror, a hynny’n rhad ac am ddim ac
eithrio ffi fach ar gyfer y cyfeilydd. Bwriedir cynnal sél ddillad yn y gwanwyn. Er bod
cofnodion Pwyllgor y Caeau Chware yn nodi y byddai’r cyfarfod ar nos Lun 4 Rhagfyr yn
cael ei gynnal yn y Llew Gwyn, nodwyd nad oedd gan y Cyngor Cymuned nac unrhyw un o’i
bwyllgorau swyddogol yr hawl i gynnal cyfarfod mewn tafarn. Nodwyd bod Ellen ap Gwynn
yn fodlon i’r cyfarfod gael ei gynnal yn ei thy. Y clerc i gadarnhau hyn cyn galw’r cyfarfod.
Roedd y Clerc wedi gofyn am ddyfynbris arall, gan gwmni PlayQuest, ond roedd y cwmni
wedi ymateb gan ddweud nad oeddent am roi pris. Byddai’r Clerc yn parhau i chwilio am
drydydd dyfynbris.

Adroddiadau misol

Nid oedd archwiliadau mis Tachwedd wedi cael eu cynnal erbyn y cyfarfod.

Tachwedd — Nia Richards; Rhagfyr — Eryl Bray; lonawr — Bleddyn Huws.

12. Unrhyw Fater Arall

Gofynnodd Eryl Bray a oedd yna bosibilrwydd o gael un dorch goch ac un wen ar gyfer Sul
y Cofio. Dywedodd Nest Jenkins fod un yn coffau’r Rhyfel Byd Cyntaf a’r llall yn coffau’r Ail
Ryfel Byd a bod yna gytundeb y dylai’'r ddwy fod yr un fath. Penderfynwyd gadael hyn ary
bwrdd i'w drafod ym mis Hydref

Nododd Eryl Bray fod rhywrai wedi bod yn gweithio ar hen gar y tu allan i Salon Leri a bod
yna olew ar y llawr. Dywedodd Catrin Davies fod y cerbyd wedi cael ei riportio a’i fod wedi
mynd erbyn hyn.

Nododd Nest Jenkins fod gwastraff adeiladu yn cael ei dipio’n anghyfreithlon ger chwarel
Fron-las, a bod y domen yn uchel iawn erbyn hyn. Cytunodd i ddarparu rhif y cerbyd dan
sylw —i’'w adrodd trwy Clic.

Gofynnodd Rhian Evans i’r Clerc baratoi adroddiad byr ar gyfer Papur Pawb erbyn diwedd
yr wythnos.

13. Dyddiad y cyfarfod nesaf
Cynhelir y cyfarfod nesaf ar 29 lonawr 2023 am 7.30 p.m. yn Neuadd Goffa Tal-y-bont.

Daeth y cyfarfod i ben am 10:00 p.m.

Llofnodwyd: Dyddiad:

